
Te ricordi quanto belo che jèra

quando pì zovani e in tanti

se coreva da matina a sera

in Pro Loco a tirar vanti?

Anca se jèra tenpi duri,

se inventava robe nove:

in pensiero, ma seguri

de passar tute le prove.

Serai desso so quatro muri

pensemo come ogni ano,

senpre on fià pì maturi,

se festegiava el conpleano

ne la taverna tuti insieme

a gustar pietanze fine,

maraveja, valeva la pena,

co eleganza e gran stile,

e co ‘l soriso de Milena

in tola ben servie.

Sarà anca tenpi duri,

ma se te vol i nostri auguri,

ciapa nota ben abastanza

che no mora ‘sta usanza!

E pa farte pi contento

Se prenotemo par n’altri çento!

